
Ваенныя аркестры
ў патрыятычным выхаванні

навучэнцаў кадэцкіх устаноў

Дзяржаўная бюджэтная агульнаадукацыйная ўстанова Свярдлоўскай вобласці 
кадэцкая школа-інтэрнат «Екацярынбургскі кадэцкі корпус войск нацыянальнай 

гвардыі Расійскай Федэрацыі», Екацярынбург

У артыкуле вызначаны арганізацыйна-педагагічныя ўмовы, якія найбольш эфектыўна спрыяюць патрыятыч-
наму выхаванню навучэнцаў з уключэннем ваеннага аркестра ў кадэцкіх установах. Падрабязна апісана роля i 
выкарыстанне ваеннага аркестра пры правядзенні ўрачыстасцей, кадэцкіх рытуалаў i іншых мерапрыемстваў 
выхаваўчай працы з удзелам у iх навучэнцаў.

Раскрыты змест такіх педагагічных умоў пры непасрэднай арганізацыі працэсу навучання i выхавання кадэтаў 
з практычным выкарыстаннем i музычным суправаджэннем ваеннага аркестра. Дадзеныя ўмовы, у першую чаргу, 
накіраваныя на рэалізацыю патрыятычнага выхавання сярод навучэнцаў. Умовы з’яўляюцца эфектыўнымі для пра-
вядзення розных выхаваўчых мерапрыемстваў патрыятычнай накiраванасцi ў навучальных установах не толькi 
сярод кадэтаў, але магчымыя для ўжывання i ў сучасных агульнаадукацыйных установах. Апiсаны прыклад паспя-
ховага практычнага ўзаемадзеяння кадэцкага корпуса ў арганізацыі выхаваўчага працэсу непасрэдна з ваенным 
аркестрам у справе патрыятычнага выхавання навучэнцаў. 

Асаблівае значэнне надаецца ўдзелу ваеннага аркестра ў выхаваўчых мерапрыемствах для навучэнцаў кадэцкіх 
адукацыйных устаноў, дзе яго выкарыстанне з’яўляецца фактарам, які стымулюе з’яўленне ў будучых абаронцаў 
Айчыны патрыятычных пачуццяў, актыўнасці, падтрымцы іх аптымістычнага настрою.

Ключавыя словы: патрыятычнае выхаванне, навучэнцы-кадэты, ваенны аркестр, патрыятычныя пачуццi, 
арганізацыйна-педагагічныя ўмовы, узаемадзеянне войскаў з кадэцкімі навучальнымі ўстановамі.

Тhe article defines the organizational and pedagogical conditions that most effectively contribute to the patriotic education 
of students with the inclusion of a military band in the training process of cadet establishments. The role and application of the 
military orchestra during celebrations, cadet rituals, and other activities of educational work with the participation of students 
are described in detail.

The content of such pedagogical conditions at the direct organization of process of training and education of cadets with 
practical use and with musical accompaniment of a military orchestra is revealed. These conditions are primarily aimed at the 
implementation of patriotic education among students. Conditions are effective for various educational activities of patriotic 
orientation in schools, not only among the cadets, but can also possible be used in modern educational establishments. The 
article describes an example of successful practical interaction of the cadet corps in the organization of the educational process 
directly with the military orchestra in the patriotic education of students. 

In addition, special importance is attached to the participation of the military orchestra in educational activities for 
students of cadet educational establishments, where its use is a factor that stimulates the emergence of would-be defenders’ 
of the Fatherland patriotic feelings, activity, support their optimistic mood.

Адной з галоўных мэт у айчыннай адукацыі 

на сённяшні дзень з’яўляецца патрыятычнае 
выхаванне моладзі. Сярод разнастайнасці 
метадаў такога выхавання набываюць воінскія 
рытуалы, агляды строю і песні, ваенна-па-
трыятычныя гульні і г.д. Ва ўсіх гэтых формах 
асаблівае значэнне надаецца выхаваўчаму 
ўздзеянню музыкі, выкананай ваеннымі 
аркестрамі. Музыка як від мастацтва больш 
за ўсё ўплывае на эмоцыі людзей, стымулюе 
з’яўленне ў будучых абаронцаў Айчыны па-
трыятычных пачуццяў, актыўнасці, падтрым-
цы іх аптымістычнага настрою. Таму перад 
педагогамі, якія ажыццяўляюць выхаваўчую і 
адукацыйную дзейнасць кадэтаў, ставіцца за-
дача рэалізацыi актыўнага ўключэння ваенных 
аркестраў у розныя формы выхаваўчай працы. 

Мэта артыкула – высвятленне ролі ваен-
ных аркестраў у патрыятычным выхаванні 
навучэнцаў кадэцкіх устаноў.

Для вырашэння гэтай мэты неабходна рас-
крыць умовы ўключэння ваеннага аркестра  
ў выхаваўчую дзейнасць кадэцкіх навучаль-
ных устаноў.

Арганізацыя патрыятычнага выхавання 
дзяцей і юнацтва ў цэлым у Беларусі выра-
шаецца на падставе Закона РБ “Аб адукацыі ў 
РБ”, і названа адным з прынцыпаў дзяржаўнай 
палітыкі ў галіне адукацыі [1], што пацвяр-
джае актуальнасць, значнасць і неабходнасць 
рэалізацыі патрыятычнага выхавання ў краіне 
для падрыхтоўкі грамадзян да вайсковай 
службы [2]. 

Сістэма выхавання патрыётаў павінна 
забяспечыць гістарычную пераемнасць 
пакаленняў, захаванне і распаўсюджванне бе-
ларускай нацыянальнай культуры, беражлівыя 
адносіны да яе гістарычнай і культурнай спад-
чыны. Гэта магчыма ажыццявiць праз розныя 
сродкі мастацтва i культуры, а таксама разна-
стайныя формы выхавання, якія цесна звяза-
ныя з ваеннай музыкай. 

Агляд даследаванняў і аналіз розных 
навуковых крыніц паказвае, што змест і 
сэнс паняцця “патрыятызм” выкладаецца 
аўтарамі па-рознаму: гэта і пачуццё абавяз-
ку перад Радзімай, і падрыхтаванасць да 
барацьбы за яе ідэалы і свабоду, гэта і як 
самаахвяраванне і жаданне працаваць на 
карысць сваёй краіны і г.д. Вывучэнне ра-
бот аўтараў, дзе разглядаюцца праблемы 
ажыццяўлення і развіцця патрыятычнага вы-
хавання, паказвае, што “патрыятычнае вы-
хаванне разглядаецца імі як шматгранны і 
цэласны педагагічны працэс, накіраваны 
на фарміраванне асобы будучага абаронцы 
пры цесным узаемадзеянні выхавальніка са 
сваімі выхаванцамі” [3, с. 273].  

Сёння адзначаецца неабходнасць увяд-
зення новых, інавацыйных формаў, сродкаў 
і метадаў, а таксама ўмоў для ажыццяўлення 
патрыятычнага выхавання, асаблiва ў кадэцкiх 
i iншых агульнаадукацыйных установах. 
Аднымі з іх з’яўляюцца і тыя, якія звязаныя з 
ваеннай музыкай.

Аднак змест, напрыклад, педагагічных 
умоў, якія ўключаюць узаемадзеянне кадэц-
кай установы і ваеннага аркестра, нераспраца-
ваны. У сувязі з гэтым менавіта педагагічныя 
ўмовы такога плану і будуць з’яўляцца прад-
метам дадзенага артыкула.

Аналіз паняцця “педагагічныя ўмовы”. 
Тэрмін “педагагічныя ўмовы” трактуец-
ца аўтарамі таксама па-рознаму i мае cвае 
асаблівасці: арганізацыйныя, арганізацыйна-
педагагічныя, дыдактычныя, псiхолага-
педагагічныя i iншыя. Пры гэтым, частка аўтараў 
лічыць, што ўмовы могуць з’яўляюцца выка-
рыстаннем разнастайных форм правядзення 
пазаўрочных заняткаў, стварэннем атмасферы 
эмацыянальнага ўздыму на занятках [4; 5]. 

Нам найбольш эфектыўным прадстаўляецца 
выкарыстанне арганізацыйна-педагагічных 
умоў. Аналіз навукова-педагагічных крыніц па-
казвае, што адзінай агульнапрынятай дэфініцыі 
паняцця арганізацыйна-педагагічных умоў 
не існуе, нягледзячы на тое, што яны часта 
выкарыстоўваюцца ў педагагічнай літаратуры. 
Так, тэрмін “арганізацыйна-педагагічныя 
ўмовы” складаецца з дзвюх сэнсавых частак: 
“арганізацыйныя ўмовы” і “педагагічныя 
ўмовы” [6, c. 143], у сувязі з чым звярнемся да 
трактоўкі гэтага паняцця дадзеным артыкуле. 

Арганізацыйна-педагагічныя ўмовы. 
Арганізацыйныя ўмовы разглядаюцца як 
падрыхтоўка і рэалізацыя пазаўрочных 
заняткаў ваенна-патрыятычнай накіраванасці 
ў кадэцкіх навучальных установах з непасрэд-
ным удзелам ваеннага аркестра. Плануюцца, 
напрыклад, мерапрыемствы, фрагменты з 
удзелам ваеннага аркестра (выхад аркестра, 
яго ўдзел у драматургіі і г.д.), выкарыстан-
не рэпертуару, форм яго выканання. Таксама 
рыхтуецца ўключэнне відэараду, правяраецца 
спраўнасць тэхнічных момантаў: мікрафонаў, 
гукаўзмацняльнай апаратуры і іншых неаб-
ходных сродкаў, якія ўплываюць на ўзровень 
і якасць арганізацыі імпрэзы. Аднак галоў- 
нае – гэта вызначыць кульмінацыйныя, эма-
цыянальныя, найбольш яркія музычныя нума-
ры, у адпаведнасці са сцэнарыем мерапрыем-
ства, якія будуць накіраваны на фарміраванне 
тых ці іншых патрыятычных пачуццяў. 

Арганізацыйна-педагагічныя ўмовы 
для патрыятычнага выхавання навучэнцаў 
сродкамi ваеннага аркестра. Першай такой 

арганізацыйна-педагагічнай умовай выха-
вання патрыятызму з’яўляецца ўключэнне ў 
выхаваўчы працэс навучэнцаў-кадэтаў твораў 
музычнага мастацтва. Ажыццявіць гэта мож-
на ў выпадку ўстанаўлення ўзаемадзеяння 
воінскіх часцей і кадэцкіх адукацыйных 
устаноў. Форма рэалізацыі гэтай умовы: уд-
зел ваеннага аркестра ў воінскіх рытуалах, 
асабліва ў такіх, як правядзенне ўрачыстых 
афіцыйных актаў, у якіх устаноўлены пэўны 
парадак – цырыманіял, страявы агляд, рыту-
ал уздыму і спуску Дзяржаўнага сцяга, пра-
ходжанне ўрачыстым маршам, урачыстае 
ўручэнне Сцяга кадэцкага корпуса, агляды 
строю і песні, правядзенне “запаведзі і клят-
вы кадэта”, афіцыйная цырымонія выпуску 
навучэнцаў кадэт, прыём у рады навучэнцаў 
(“прысвячэнне ў кадэты”). 

Дадзеная ўмова ажыццяўляцца i склада-
ецца i ў працэсе ўдзелу навучэнцаў у паза-
класных, пазаўрочных занятках па патрыя-
тычнаму выхаванню [7]. У прыватнасці, ваен-
ным аркестрам можа быць праведзены, на-
прыклад, дабрачынны канцэрт i шмат iншых 
мерапрыемстваў з удзелам навучэнцаў. Так, 
напрыклад, галоўнай падзеяй з’явіўся ўдзел 
кадэтаў у рытуале парада Перамогі, якi адбыўся 
ў Екацярынбурзе, а таксама падрыхтоўка рот-
ных барабаншчыкаў сярод навучэнцаў. Так, 
падчас праходжання па плошчы, пад ваенны 
аркестр, у навучэнцаў узнікла пачуццё гона-
ру за прыналежнасць да кадэцкага корпуса, 
сваё выключнае права насіць кадэцкую фор-
му. Воiнскiя рытуалы павінны праходзіць з 
удзелам ваенных аркестраў, якія музычна за-
бяспечваюць патрыятычную накіраванасць, 
рэалізацыю даўніх традыцый войск, калі ваен-
ныя аркестры паўсюдна ўдзельнічалі не толькі 
ва ўрачыстасцях, але нават і ў баявых паходах, 
забяспечваючы кіраванне войск з дапамогай 
спецыяльных музычных сігналаў [8].

Асаблівая роля надаецца суправаджаль-
най функцыі, якая пряўляецца ў выкананні 
ваенным аркестрам музычных нумароў пры 
правядзенні цырымоній падчас разнастай-
ных спартыўных эстафет і першынстваў па 
шматлікіх відах спорту ў кадэцкiх установах. 

Другой арганізацыйна-педагагічнай умо-
вай з’яўляецца стварэнне станоўчага настрою 
навучэнцаў пры правядзенні заняткаў патрыя-
тычнай накіраванасці ў пазаўрочнай дзейнасці, 
якое так неабходна для фарміравання патры-
ятычных пачуццяў. З дапамогай уражанняў 
і эмоцый ад музыкі навучэнцы пачынаюць 
разумець веліч Радзімы, у іх фарміруецца 
імкненне браць прыклад з герояў – воінаў і 
абаронцаў краіны. Ваенныя аркестры, выкон-
ваючы музычныя творы Вялікай Айчыннай 

вайны альбо патрыятычныя песні мінулага і 
сучаснасці, спрыяюць з’яўленню ў кадэтаў па-
трыятычных пачуццяў – асновы патрыятычнай 
свядомасці будучых пакаленняў. 

Сёння ваенным аркестрам, дзякуючы 
яго прыроднай акустыцы і гучанні духавых 
інструментаў, можна забяспечыць эмацыя-
нальны ўздым навучэнцаў пры правядзенні 
розных мерапрыемстваў у кадэцкай навучаль-
най установе. Так, напрыклад, пры правядзенні 
заняткаў, прысвечаных 75-годдзю вызвалення 
ад блакады горада-героя Ленінграда, асабліва 
яркім прыкладам гэтага ўздыму было вы-
кананне тэмы «Ленінградскай» сімфоніі  
Д.Д. Шастаковіча. Навучэнцы Екацярынбургскага 
кадэцкага корпуса пры дапамозе дадаткова-
га трансліраванага відэарада змаглі пад ура-
жаннем убачанага і пачутага эмацыянальна 
ўсвядоміць гістарычную веліч Радзiмы. Дзеці, 
успрымаючы відэа, па-іншаму паглядзелі на тыя 
карціны, якія дэманстраваліся, а эмацыянальнае 
напаўненне пры гэтым ажыццяўляла музыка. 

Трэцяй арганізацыйна-педагагічнай 
умовай з’яўляецца рэалізацыя культурна-
асветніцкага напрамку ў дзейнасці ваеннага 
аркестра (правядзенне ваеннымі аркестрамі 
канцэртаў-лекцый у працэсе пазаўрочнай 
дзейнасці па патрыятычнаму выхаванню 
навучэнцаў). Для гэтага неабходна скласці ад-
паведны патрыятычны музычны рэпертуар, у 
які могуць увайсці знакамiтыя музычныя на-
родныя песнi, пераклад беларускай нацыя-
нальнай музыкі i фальклору. Канцэрт-лекцыі 
таксама з’яўляюцца пэўнымі культурна-
асветніцкімі імпрэзамі, правядзенне якіх з да-
памогай ваеннага аркестра фарміруе пэўныя 
веды ў кадэтаў не толькі па музыцы, але і забя-
спечвае гістарычную пераемнасць пакаленняў, 
захаванне і распаўсюджванне беларускай на-
цыянальнай культуры, беражлівыя адносіны 
да яе гістарычнай і культурнай спадчыны. 

Дадзеная ўмова вызначана намі не выпад-
кова, так як акрамя рэалізацыі адукацыйных 
праграм па прадметах навучання ў працэсе ву-
чэбнай дзейнасці прадугледжана ўкараненне 
дадатковых выхаваўчых заняткаў у план рабо-
ты кадэцкіх адукацыйных устаноў. 

Такiм чынам, супастаўляючы запланаваныя 
мерапрыемствы, прадугледжаныя планам ра-
боты кадэцкай навучальнай установы, можна 
ў любым з іх эмацыянальна раскрыць ролю ва-
еннага аркестра, абгрунтаваць яго ўдзел і на-
даць зусім іншы характар той ці іншай імпрэзе. 
Сёння такіх мерапрыемстваў становіцца ўсё 
больш ужо i ў асяроддзi школьных адука-
цыйных устаноў, дзе нават няма такой мэты 
як спецыяльная ваенная падрыхтоўка. Iх 
колькасць паспяхова павялiчваецца, асаблiва 

пры ажыццяўленні ўзаемадзеянні школьнай 
установы з рэгіянальнымі, муніцыпальнымі, 
грамадскiмi арганізацыямі i ўстановамі. 

Падобныя прыклады ёсць у кожнай кадэц-
кай навучальнай установе i прысутнічаюць 
у кожным рэгіёне Расii i Беларусi. Яны 
адрозніваюцца толькі маштабам правядзення 
і ўзроўнем узаемадзеяння з рэгіянальнымі і 
муніцыпальнымі органамі ўлады, аднак тэма-
тыка, структура і агульнасць у планаванні вы-
шэйназваных сумесных праектаў прыкладна 
аднолькавая і форма такога ўзаемадзеяння з 
часам будзе больш запатрабаваная.

Пiсьмовае анкетаванне навучэнцаў. Так, 
у лютым 2019 года пасля выкарыстання вы-
значаных намi арганізацыйна-педагагічных 
умоў было праведзена анкетаванне сярод 
навучэнцаў у Екацярынбургскім кадэцкім 
корпусе. Даследаванне адбылося з удзе-
лам вучняў пятага, шостага, сёмага і восьмых 
класаў, у агульнай колькасці 106 навучэнцаў.

Аналіз вынікаў дадзенага анкетавання 
паказаў, што кадэты:

– маюць пачуццё гонару за сваю краіну, 
“праз якое з’явілася разуменне значнасці і 
сэнсу ваеннай службы, праз песні, музыку, 
словы, аркестравыя музычныя творы”;

– ваенны аркестр праз эмоцыі ваенна-па-
трыятычнай музыкі ўзмацніў жаданне кадэтаў 
да служэння Айчыне, больш даведаліся, “што 
такое ўвогуле ваенны аркестр”;

– апытаныя станоўча ацэньваюць правяд-
зенне воінскіх рытуалаў з уключэннем ваенна-
га аркестра, “што істотна павялічыла цікавасць 
у іх удзеле”, “зрабіла iх не такімi нуднымі, як то 
было раней”;

– магчымасць параўнаць i ацаніць 
падрыхтоўку, агульную якасць у правядзеннi 
рытуалаў.

Праведзенае анкетаванне пацвярджае не-
сумненную эфектыўнасць выкарыстання ваен-
ных аркестраў на практыцы пры правядзенні 
заняткаў з кадэтамi ў часы пазакласнай пра-
цы і падчас мерапрыемстваў патрыятычнай 
накіраванасці.

Заключэнне. Сёння ў педагагічнай наву-
цы прысутнічае вялікая колькасць работ па 
патрыятычнаму выхаванню, але пры гэтым 
ніхто з аўтараў у сферу навуковых інтарэсаў не 
ўключыў праблемы фарміравання патрыятыч-
нага выхавання сродкамі ваеннай музыкі. Усе 
арганізацыйна-педагагічныя ўмовы вынікаюць 
з праведзенага намi аналізу, ажыццёўленага 
ў практычным супрацоўніцтве ваеннага арке-
стра i Екацярынбургскага кадэцкага корпуса, 
што было пацверджана правядзеннем анкета-
вання навучэнцаў розных класаў.

Ваенныя аркестры здольныя эмацыя-
нальна ўплываць на выхаванне навучэнцаў, 
фарміраваць патрыятычныя пачуцці, а зна-
чыць, непасрэдна спрыяць патрыятычнаму вы-
хаванню кадэтаў. Можна падкрэсліць, што вы-
карыстанне ваеннага аркестра ў педагагічных 
мэтах з’яўляецца пакуль малавывучаным прад-
метам навуковых даследаванняў i мае права 
на далейшую перспектыву даследавання.

